
HEILBRIGDISEFTIRLIT

Nordurlands vestra




	Starfsreglur fyrir bensínstöðvar á Norðurlandi vestra

Vegna mengunarvarna
	



Starfsleyfisskilyrði vegna mengunarvarna, sbr. 12. gr. reglugerðar nr. 785/1999 um starfsleyfi fyrir atvinnurekstur sem getur haft í för með sér mengun, með síðari breytingum 
Starfsleyfisskilyrði fyrir Íslenskt eldsneyti ehf. að Borgarflöt 31 Sauðárkróki
Kt. 660813-0470 
1 Fastur búnaður
1.1. 
Halda skal lóð og mannvirkjum stöðvarinnar snyrtilegum.

Sorphirslur og ílát undir úrgang skulu standast kröfur heilbrigðiseftirlitsins.

1.2. 
Viðhald og eftirlit með og mengunarvarnabúnaði skal ávallt vera með þeim hætti að ekki eigi sér stað óleyfileg útlosun.

1.3.  
Allur búnaður skal uppfylla ákvæði reglugerðar nr. 35/1994 um varnir gegn olíumengun frá starfsemi í landi og reglugerðar nr. 899/1999 um olíuúrgang.

1.4
Tvöfaldur ofanjarðareldsneytisgeymir  með ytra byrði sem lekavörn skal  ekki innihalda meira en 20 m3 af eldsneyti.  Fullnægjandi árekstrarvörn skal vera í kringum tank.
1.5
Ganga skal frá merkingu brunna á þann hátt, að hægt sé að ganga að þeim þrátt fyrir snjóalög.

1.6.  
Óheimilt er að breyta byggingum, frágangi eða gerð búnaðar nema með samþykki heilbrigðisnefndar.
1.7
Afgreiðsluhlað skal vera úr vökvaheldu efni sem þolir olíur og afrennsli skal leitt í olíugildru.
2.  Kröfur til fyrirtækisins vegna umhverfis og nágranna
2.1
Á stöðinni skal vera tiltæk viðbragðsáætlun vegna mengunaróhappa sbr. gr.77 í reglugerð nr. 35/1994.  Áætlun þessi skal vera samþykkt af heilbrigðisnefnd.  Í viðbragsáætlun skal m.a. koma fram eftirfarandi;

a)
Köllunarskrá vegna óhappa og slysa.

b)
Fyrstu aðgerðir og tiltækur búnaður til að hefta útbreiðslu mengunar.

c)
Áætlun um framhaldsaðgerðir og hreinsun.

d)
Ákvæði um mat á viðbrögðum og endurskoðun viðbraðgsáætlunar og / eða búnaðar.

2.2. 
Á stöðinni skal vera tiltækur búnaður til að hreinsa upp minniháttar leka og skvettur.

2.3. 
Ef sjálfsala er á stöðinni skal koma fyrir á áberandi stað á afgreiðsluplani merkingu sem tilgreinir nöfn og símanúmer aðila sem annast stöðina utan afgreiðslutíma, eða tryggja á annan hátt að unnt sé að nálgst þá aðila.  Á áberandi stað koma fyrir leiðbeiningum til viðskiptamanna varðandi notkun búnaðar  auk skilta sem kveða á um að stöðva vél og reykingabann
2.4.   
Verði nálæg starfsemi eða íbúar í nágrenninu að mati Heilbrigðiseftirlits Norðurlands vestra fyrir óþægindum, svo sem vegna loftmengunar, ber að gera viðhlítandi ráðstafanir til úrbóta t.d. að koma upp búnaði sem tekur við menguðu lofti frá birgðageymum við áfyllingu.

2.5 
Takmarka skal hávaða frá starfseminni eins og kostur er. Umhverfishávaði skal  vera innan þeirra marka sem gert er ráð fyrir í reglugerð um hávaða nr. 933/1999 

2.6. 
Afgreiðslu- og áfyllingarplan skal þrifið reglulega.

3.  Meðhöndlun hættulegra efna og spilliefna:
3.1.  
Samskeyti áfyllingarslöngu olíuflutningsbifreiðar og áfyllingarstúts skulu vera þétt.  Olíubílstjóri er ábyrgur fyrir því að rétt sé staðið að áfyllingu tanka og skal ávallt vera viðstaddur á meðan áfylling  fer fram.  Bílstjóri skal ávallt mæla birgðastöðu í tanki fyrir áfyllingu.

3.3.  
Þess skal gætt að allt viðhald fari fram með þeim hætti að ekki hljótist mengun af.  Olíumengaðan jarðveg ber að farga á þann hátt sem heilbrigðiseftirlitið mælir fyrir um.

3.4. 
Við þrif á afgreiðsludælum og plönum skal eingöngu nota olíuhreinsiefni sem eru viðurkennd fyrir olíugildrur.  Vatnsnotkun við þrif skal taka mið af stærð olíugildru.

3.5
Útlofturnarrör ná a.m.k. 3,5m upp fyrir yfirborð jarðar og brunavarnarnet á enda útloftunarrörs.

3.6
Útlofturnarútrás skal staðsett fjarri loftinntaki og gluggum húsa.

4. Eigið eftirlit:
4.1.  
Á stöðinni skal vera rekstarhandbók í samræmi við gr.75 og viðauka 2 í reglugerð nr.35/1994 og skal hún tiltæk eftirlitinu.  Í rekstrarhandbók skal m.a. skrá:

a.  Allar breytingar sem gerðar hafa verið á viðbragðsáætlun vegna mengunaróhappa svo og prófanir á henni.

b.  Niðurstöður úr reglulegu eftirliti í athyglisröri lekavarna, (eftirlitsbrunni) og olíuskilju.

c.  Tæmingu olíuskilja og olíusorageymis og áætlað (mælt) magn olíusora.

d.  Hreinsun geyma.

e.  Prófanir á mælitækjum, skynjunar- og viðvörunarbúnaði og yfirfyllingarvörnum.

f.  Áfyllingu geyma og magn sem mælt er í geymi.

g.  Öll mengunaróhöpp sem eiga sér stað.

h.  Skil spilliefna til endurvinnslustöðva, móttökustöðvar eða flutningsaðila, ásamt kvittun fyrir móttökunni, þar sem fram kemur magn (kg,l) og gerð úrgangs.

i.  Önnur atriði sem snert geta mengunarvarnir stöðvarinnar.

4.2. 
Að minnsta kosti árlega skal draga saman niðurstöður rekstrarhandbókar.  Í þeirri samantekt skal m.a. koma fram;

a.  Hlutfallsleg rýrnun einstakra eldsneytistegunda í stöðinni og mat á orsökum hennar.

b.  Óhöpp á árinu og reynsluna af viðbragðsáætlun.

c.   Fjölda tæminga og áætlað magn olíusora sem dælt hefur verið úr olíuskiljum og olíusorageymum.
d.   Prófanir á mælitækjum, skynjurum- viðvörunarbúnaði og yfirfyllingavörn. 
4.3. 
Hafa skal reglulegt eftirlit, a.m.k. mánaðarlega, með olíuskiljubúnaði og oftar ef þurfa þykir þannig að tryggt sé að hann virki eins og til er ætlast.

4.4. 
Að minnst kosti mánaðarlega skal kanna hvort leki hafi átt sér stað með því að skoða í eftirlitsbrunna lekavarna og mæla birgðastöðu í tönkum.
5. Starfsemi hætt:
5.1.  
Tilkynna skal Heilbrigðiseftirliti Norðurlands vestra ef stöðin er lögð niður eða ef eigendaskipti verða.

5.2. 
Verði starfsemi stöðvarinnar hætt ber að tæma alla birgðatanka og fjarlægja.  Einnig skal fjarlægja allan olíumengaðan jarðveg og farga á þann veg sem heilbrigðiseftirlitið mælir fyrir um.  Öllum spilliefnum og ónothæfum efnum skal skila til móttökustöðvar fyrir spilliefni.

6. Ýmis ákvæði:
6.1. 
Um aðbúnað, hollustuhætti og öryggi starfsfólks fer samkvæmt ákvæðum laga nr. 46/1980 um aðbúnað, hollustu og öryggi á vinnustöðum og reglum settum samkvæmt þeim.

6.2. 
Eintök af starfsreglum þessum skulu ávallt tiltæk á stöðinni.

6.3. 
Forráðamaður fyrirtækisins ber ábyrgð á að stöðin starfi í samræmi við skilyrði þessi.
6.4.
Starfsleyfið er gefið út til fjögurra ára.

